
	काल व्रण : यह रोग कॉलेटोट्राइकम केपसिकी नामक फफूंद द्वारा होता है। फलों पर गहरे रंग के धब्बे बन जाते है। जो बढ़ कर कई से. मी. व्यास के हो जाते है और फल के अधिकांश हिस्सो पर छा जाते है। पत्तियों पर भी काले धब्बे बन जाते है। जिसका मध्य भाग सूख कर हवा में उड़ जाता है, तथा पत्तियों में छिद्र बन जाते है। नियंत्रण के लिए कार्बेन्डाजिम अथवा ताबांयुक्त कवकनाशी अथवा मेंकोजेब का छिड़काव करना चाहिए।
	फलों का गिरना / आन्तरिक विगलन: बेल के बड़े फल अप्रैल-मई माह में बहुतायत में गिरते है। गिरे फलों में आंतरिक बिगलन के लक्षण पायें जाते है। साथ ही बाह्य त्वचा में हल्की फटन हो जाती है तथा वे फल तेजी से सड जाते है। ऐसे फलों के अन्दर एस्परजिलस फफूँद विकसित होती है तथा अन्दर का गूदा अधिक मुलायम एवं तीक्ष्ण गन्धवाला हो जाता है। इसके नियंत्रण हेतु फलों को सावधानी से तोडना चाहिये जिससे फल जमीन पर न जिरें एवं फलों की त्वचा पर फटन न होने पाये साथ ही ऐसे फल मृदा के संपर्क में भी नहीं आने चाहिए। पश्चिमी भारत के अर्धशुष्क क्षेत्रों में इसकी समस्या बहुत कम पाई जाती है।

